
Na osnovu člana 25.stav 1. tačka a. Pravila JU Centar za socijalni rad Breza, Upravni
odbor Centra za socijalni rad na sjednici održanoj dana,              2014.godine, donio je Odluku o
usvajanju

Programa rada
JU Centar za socijalni rad Breza za 2014.godinu

I UVOD

Djelatnost Centra za socijalni rad u 2014.godini i dalje će biti usmjerena na pružanje
socijalne i porodično-pravne zaštite licima koja se nađu u stanju socijalne potrebe, a u skladu sa
Federalnim i kantonalnim Zakonom, te drugim propisima donesenih na osnovu Zakona.

Donošenjem seta zakona iz oblasti Socijalne zaštite, zaštite porodice sa djecom, zaštite
invalidnih osoba i zaštite civilnih žrtava rata koji se nalazi u fazi prednacrta, a njihovo donošenje
očekuje se u 2014.godini, znatno će se proširiti krug korisnika prava kao i oblika zaštite, te će
doći do povećanja obima poslova Centra za socijalni rad u svim segmentima.

I OSNOVNE AKTIVNOSTI CENTRA U 2014. GODINI

1. Pružanje zaštite korisnicima socijalne i porodično pravne zaštite (maloljetnim i
punoljetnim licima)

2. Provođenje aktivnosti na zaštiti braka i porodice

I    Zaštita korisnika socijalne i porodično pravne zaštite

Kao nosilac socijalne zaštite na području općine Breza, Centar za socijalni rad će u
2014.godini:

-prioritetno voditi brigu o stanovnicima Općine koji već imaju status korisnika nekog od
oblika socijalne i porodično-pravne zaštite;

-istraživati potrebe stanovništva koje se iz raznih razloga nađu u stanju socijalne potrebe i
obezbjeđivati im adekvatnu zaštitu i

-izvještavati Osnivača i javnost o preduzetim mjerama zaštite

A. Zaštita maloljetnih osoba

1.Zaštita djece bez roditeljskog staranja

Zaštita ove kategorije djece ostvaruje se uglavnom kroz slijedeće oblike: smještaj u dječiji
dom, smještaj u drugu porodicu, usvojenje i starateljstvo.
Smještaj djece bez roditeljskog staranja u dječije domove kao institucionalni smještaj je i dalje
zastupljeniji u odnosu na porodični.Ovu praksa pokušavamo promijeniti s ciljem da se u
narednom periodu izvaninstitucionalna zaštita više koristi u odnosu na institucionalnu, obzirom
da je ovakav smještaj humaniji i jeftiniji.Zbrinjavanje takve djece traje do potpunog rješenja
smještaja ili povratka u porodicu.Centar će u narednom periodu prioritetno raditi na otkrivanju

djece koja su iz bilo kog razloga ostala bez roditeljskog staranja i obezbjeđivati im odgovarajući
oblik zaštite.

Centar će u saradnji sa nevladinim organizacijama i resornim Ministarstvom raditi na
afirmaciji hraniteljstva kroz pronalaženje adekvatnih porodica za prihvat djece, vršiti edukaciju i
obuku porodica - potencijalnih hranitelja kroz organizovanje različit tribina, seminara i sl. i u
tom pogledu pružati im stručnu pomoć

Rok:stalan zadatak
Nosioci aktivnosti:
-Socijalni radnici
-pravnik

2.Zaštita djece ometene u fizičkom i psihičkom razvoju

U 2014.godini Centar će pored redovnih poslova evidentiranja, ocjenjivanja i
razvrstavanja djece i omladine ometene u psiho-fizičkom razvoju u skladu sa novim Pravilnikom
o otkrivanju, ocjenjivanju sposobnosti, razvrstavanju i evidenciji djece i mladih ometenih u
fizičkom ili psihičkom razvoju koji je donio ministar Ministarstva za rad, socijalnu politiku i
izbjeglice Zeničko-dobojskog kantona, u saradnji sa drugim stručnjacima i institucijama i dalje
pružati stručnu, savjetodavnu, pravnu i finansijsku pomoć  porodicama koje imaju djecu sa
posebnim potrebama.
Mjere koje će Centar poduzimati:
-održavati redovne kontakte i saradnju sa školama, zdravstvenim ustanovama i roditeljima u cilju
blagovremenog otkrivanja djece zaostale u razvoju,
-ocjenjivanje sposobnosti i nakon obrade i datog stručnog mišljenja od strane Stručne komisije

za ocjenu sposobnosti, po potrebi upućivanje i uključivanje u škole za stručno obrazovanje i
osposobljavanje,
- aktivno sarađivati sa institucijama i udruženjima koja se bave zaštitom ove kategorije lica
(Zavod “Mjedenica”, JU Srednja škola za stručno obrazovanje i radno osposobljavanje u Zenici,
Udruženje “Humanost” Zenica, Udruženje “Dlan” , “Sumero” Sarajevo i dr.)

Rok:stalan zadatak
Nosioci aktivnosti:
-direktor
-Socijalni radnici

3.Zaštita odgojno zanemarene i zapuštene djece

Poslovi vezani za ovu kategoriju i mjere koje će se poduzimati su:

-praćenje, evidentiranje i ispitivanje uslova života, intelektualnih i drugih sposobnosti djece sa
prisutnim poremećajem u ponašanju,
-praćenje rezultata u odgojno-obrazovnom procesu,
-davanje mišljenja sudu za počinioce krivičnih djela i prekršaja sa prijedlogom mjere,
-sudjelovanje u postupku pred sudskim tijelima kod izricanja odgojnih mjera ili kod obustave
postupka,
-izvršenje odgojnih mjera koje izriču sudovi,

-davanje prijedloga sudovima za obustavu odgojnih mjera,
-aktivna saradnja sa školama, policijom, sudovima i tužilaštvom

Posebna aktivnost Centra za socijalni rad sa ovom kategorijom djece biće usmjerena na
uključivanje i koordinirane aktivnosti svih društvenih subjekata u cilju preventivnog djelovanja i
poduzimanja odgovarajućih aktivnosti na smanjenju broja potencijalnih izvršilaca krivičnih djela
i prekršaja kao i stvaranju uslova za primjenu odgojnih preporuka (rad u korist humanitarne
organizacije).

ROK: Stalan rad.
Nosioci aktivnosti:
- Socijalni radnici,

4. Zaštita djece čiji je razvoj ometen porodičnim prilikama

Djeca koja žive u nepovoljnim porodičnim prilikama su djeca čiji roditelji zbog nesređenih
porodičnih odnosa, materijalnih i drugih razloga nisu u mogućnosti osigurati im normalne uvjete
za pravilan odgoj, te fizički i psihički razvoj.
U 2014.godini Centar će i dalje pružati zaštitu djeci čiji je razvoj ometen porodičnim prilikama
kroz pružanje pomoći porodici u sređivanju konfliktnih situacija u porodici, stvarati uslove u
primarnoj porodici za njihov normalan rast i razvoj i kroz to im pružati različite oblike socijalne
zaštite, podnositi prijave protiv roditelja koji grubo zanemaruju svoje roditeljske obaveze, vršiti
nadzor nad ostvarivanjem roditeljskog staranja nad malodobnom djecom u situacijama gdje se
ukaže potreba za takvim vidom zaštite djeteta i uspostaviti saradnju sa svim relevantnim
institucijama u rješavanju ovog problema.

Rok:Stalan zadatak
Nosioci aktivnosti:
- Socijalni radnici,

B.Zaštita punoljetna lica

1.Zaštita civilnih invalida

U 2014.godini nastavit će se uvođenje u pravo i revizija lica sa invaliditetom u skladu sa
odredbama Izmjena i dopuna Federalnog Zakona o socijalnoj zaštiti.Novčane naknade za osobe
koje ostvare pravo na ličnu invalidninu, pravo na tuđu njegu i pomoć kao i ortopedski dodatak
osigurava Federalno ministarstvo rada i socijalne politike tako što sredstva uplaćuje na tekuće
račune korisnika nakon priznavanja prava i završenog postupka revizije.
Licima kojima je utvrđeno tjelesno oštećenje organizma u visini od 90%  i 100%, kao  i pravo na
tuđu pomoć i njegu a starija su od 65.godina sredstva se isplaćuju iz sredstava Kantona.

Takođe će se u narednom periodu ovim licima osigurati i drugi vidovi pomoći (pravo na
zdravstvenu zaštitu, jednokratna pomoć, smještaj u ustanovu).

Tokom 2014.godine intenzivirati aktivnosti na realizaciji projekta “Izgradnja prostorija sa
liftom za invalidne osobe”.Aplikacije za ovaj projekat u 2013. godini upućen je na različite
adrese /TIKA, Ambasada Saudijske Arbije, BHTelekom, Ambasada Japana i dr./.

ROK. Stalan rad
Nosioci aktivnosti:
-Direktor
- Pravnik

2.Zaštita materijalno neosiguranih i za rad nesposobnih lica

Centar će u 2014.godini pružati zaštitu ovoj kategoriji stanovništva kroz uvođenje u pravo na
stalnu, povremenu i jednokratnu novčanu pomoć u skladu sa Kantonalnim Zakonom o socijalnoj
zaštiti, zaštiti civilnih žrtava rata i zaštiti porodice sa djecom.
Postupak za ostvarivanje prava na materijalnu pomoć provodi se prema odredbama Zakona o
upravnom postupku i Zakona o socijalnoj zaštiti, a kroz provjeru i utvrđivanje uslova života
podnosioca zahtjeva za stalne novčane pomoći i donošenje rješenja, donošenja rješenja o
obustavi pomoći i izmjenu rješenja uslijed promijenjenih okolnosti, utvrđivanje prava na isplatu
jednokratnih novčanih pomoći,

Rok: Stalan zadatak
Nosioci aktivnosti:
- Socijalni radnici,

3.Stara lica bez porodičnog staranja

Poslovi vezani za pružanje zaštite ovoj kategoriji lica odnose se na:
- prioritetno pružanje pomoći u ostvarivanju različitih prava; stalne novčane pomoći, naknade za
invalidnost, tuđu pomoć i njegu, uključivanje u kuhinju “Merhamet”-a, stavljanje pod
starateljstvo
- utvrđivanje uslova života starih osoba i opravdanosti smještaja u ustanovu,
- utvrđivanje imovnog stanja starih osoba bez porodičnog staranja i njihove obaveze
participiranja u troškovima smještaja u ustanovi,
- donošenje rješenja o smještaju
- redovan obilazak smještenih osoba,

Rok: Stalan zadatak
Nosioci aktivnosti:
- Socijalni radnici,
- Pravnik

4.Lica sa društveno negativnim ponašanjem

Društveno negativne pojave, alkoholizam, prosjačenje, narkomanija i sl.  prisutni su i na
našem području. Iako se ovim pojavama bave i druge institucije, rad na suzbijanju istih je i naša
obaveza.

Mjere koje će se poduzimati:
- pružanje pomoći porodici kod smještaja ovih lica na liječenje, uključivanje u kuhinju
“Merhamet”-a, pružanje pomoći kod ostvarivanja prava na zdravstvenu zaštitu, penziju i dr.
- saradnja sa zdravstvenim ustanovama, policijskom upravom, sudovima, a posebna saradnja sa

školama, vjerskim zajednicama i nevladinim sektorom

Rok: Stalan zadatak
Nosioci aktivnosti:
- Socijalni radnici.

5.. Lica ovisna o psihoaktivnim supstancama

Da bi ostvarili pravo na neki od oblika socijalne zaštite ova lica moraju biti registrovana
u nadležnoj kantonalnoj ustanovi i uključena u tretman socijalne rehabilitacije, resocijalizacije i
reintegracije koji se bez društvene pomoći uspješno ne može okončati.

Za ova lica predviđeno je pružanje pomoći porodici, smještaj u ustanovu socijalne zaštite,
pomoć u ostvarivanju različitih prava.
-Akteri u provođenju mjera liječenja od ovisnosti su svi i ovisnik ali i porodica, firma u kojoj
radi, Centar za socijalni rad i sudovi

Rok:Stalan zadatak
Nosioci:Socijalni radnici

6.Lica i porodice u stanju socijalne potrebe

Osobe koje se nađu u stanju socijalne potrebe zbog posebnih okolnosti kao što su:bolest,
elementarna nepogoda, smrt člana porodice, otpuštanja sa izdržavanja kazne zatvora ili
izvršavanja odgojne mjere kao i drugim okolnostima koje uzrokuju stanje socijalne potrebe,
Centar će reagovati dodjelom povremene i jednokratne novčane pomoći ili pružanjem drugih
usluga socijalne i porodične zaštite zavisno od potrebe

Rok:Stalan zadatak
Nosioci aktivnosti:Socijalni radnici

7.Lica koja su žrtve porodičnog nasilja i nasilja u zajednici

Žrtva porodičnog nasilja i nasilja u zajednici je lice kome je nanesena fizička, psihička ili
seksualna patnja ili emocionalna šteta, kao i prijetnja takvim djelima ili propuštanja činjenja
dužne pažnje, nebriga i nerješavanje osnovnih potreba, što ga ozbiljno sputava da uživa u svojim
pravima i slobodama.

Nasilje predstavlja sve širi problem koji se ne može riješiti bez učešća svih aktera
(škole,CSR-a, policije, zdravstva, sudstva, tužilaštva, sigurne kuće).

Centar će u narednom periodu raditi na promovisanju nenasilnih vrijednosti i podizanju
svijesti kroz poboljšanje multidisciplinarne saradnje sa nadležnim tijelima u ispitivanju faktora
rizika u svrhu prevencije nasilja.

U 2014. godini planira se potpisivanje Protokola o međusobnoj saradnji u radu na prevenciji i
zaštiti žrtava nasilja u porodici sa Sigurnom kućom “Medika” iz Zenice

Rok:Stalan zadatak
Nosioci aktivnosti:
-Direktor

-Socijalni radnici

8. Zaštita civilnih žrtava rata

Centar vodi upravni postupak kod priznavanja prava civilnim žrtavama rata u skladu sa
Federalnim i Kantonalnim Zakonom o socijalnoj zaštiti, zaštiti civilnih žrtava rata i zaštiti
porodice sa djecom.Pored priznavanja prava, Centar vrši obračun i trebovanje sredstava za
isplatu civilnim žrtvama rata i to 70% iz budžeta Federacije, a 30% iz Budžeta Kantona.

Takođe prati promjene okolnosti kod ostvarivanja i korištenja prava te po istom donosi rješenja.

Rok: Stalan zadatak.
Nosioci aktivnosti:
- Socijalni radnici,

9. Ostvarivanje prava na dječiji dodatak

Tokom 2014. godine vršit će se uvođenje novih korisnika u pravo na dječiji dodatak, revizija
dosadašnjih korisnika prava i pratiti nastale promjene tokom godine.

Rok: Stalan zadatak
Nosioci poslova:
- Socijalni radnici,

10. Porodiljsko bolovanje

Centar će voditi upravni postupak za priznavanje prava na naknadu na ime porodiljskog
bolovanja za žene-majke koje su u radnom odnosu kao i za one van radnog odnosa, u skladu sa
Zakonom o upravnom postupku i Zakonom o socijalnoj zaštiti, zaštiti civilnih žrtava rata i zaštiti
porodice sa djecom Zeničko-dobojskog kantona.

-u Budžetu općine Breza planirana sredstva u vidu jedokratne novčane pomoći za
novorođene bebe u 2014.godini

Rok: Stalan zadatak
Nosioci aktivnosti:
- Pravnik

11. Pružanje zdravstvene zaštite

Centar će i u 2014.godini a u skladu sa odredbama Zakona o zdravstvenom osiguranju FBiH
i Uputstvom Ministra Ministarstva za rad, socijalnu politiku i izbjeglice Zeničko-dobojskog
kantona o načinu priznavanja prava na zdravstveno osiguranje i ostvarivanje osnovne
zdravstvene zaštite određenih kategorija lica koja nisu osigurana po drugom osnovu, uvoditi u
pravo osobe koje nisu osigurane ni po kom osnovu a to su:

-korisnici prava na stalnu novčanu pomoć,
-lica starija od 65 godina muškarci, odnosno, 60.godina žene;

-civilne žrtve rata;
-djeca od rođenja do polaska u osnovnu školu, a nisu zdravstveno osigurana kao članovi

porodice osiguranika
-osobe smještene u ustanove socijalne zaštite;
-nezaposlena samohrana majka-porodilja za vrijeme trudnoće, porođaja i starosti djeteta do

godinu dana
-lica sa invaliditetom i lica ometena u psihičkom ili fizičkom razvoju
-djeca smještena u druge porodice

Rok: Stalan zadatak
Nosioci aktivosti:
- Socijalni radnici

II Zaštita braka i porodice

Stručni poslovi Centra vezani za zaštitu braka i porodice imaju za cilj ostvarenje obaveza
zajednice da osigura zaštitu porodice, a posebno djece.Centar će, u skladu sa zakonskim

ovlaštenjima, djelujući kao organ starateljstva, izvršavati svoje obaveze u slijedećem:
- rad na preventivnoj zaštiti braka i porodice,
-rad na uređivanju odnosa između roditelja i djece, starateljstva, usvojenja, uređivanje
imovinskih odnosa, izdržavanja
- uspostavljanje saradnje sa općinskim sudovima, zdravstvenim ustanovama i dr.
- rad na educiranju iz oblasti nasilja u porodici i trgovine ljudima, kako bi se preventivno
djelovalo na tu pojavu.
- rad na poslovima koji su dati u nadležnost Centrima, Zakonom o zaštiti od nasilja u porodici
- rad i na ostalim poslovima i zadacima koji su u nadležnosti Centra iz ove oblasti.

Rok: Stalan zadatak
Nosioci poslova:
- Socijalni radnici,
- Pravnik

III Zaštita marginaliziranih grupa

U 2014.godini i dalje će se akcenat staviti na zaštitu marginaliziranih grupa ili grupa pod
rizikom od marginalizacije, kao što su nezaposlene osobe, samohrani roditelji, djeca bez
adekvatne porodične podrške, stari i bolesni, invalidne osobe, žrtve nasilja u porodici i manjinske
grupe kroz pružanje pomoći socijalno-zaštitnog karaktera.
U 2014.godini uz podršku Ministarstva za ljudska prava i izbjeglice Bosne i Hercegovine i
lokalne zajednice, uzeti aktivno učešće u realizaciji Akcionog plana za rješavanje problema
Roma iz oblasti zapošljavanja, stambenog zbrinjavanja, zdravstvene zaštite i izrade baze
podataka, uspostave jedinstvenog informacijskog sistema o potrebama Roma i romskih
domaćinstava u BiH pod nazivom ERP („Evidencija romskih potreba“)
-U ovoj godini realizovati prvu fazu projekta stambenog zbrinjavanja Roma u Brezi.Odobrena
sredstva za realizaciju prve faze iznose 199.294,04 KM

Rok:Stalan zadatak
Nosioc aktivnosti:
-direktor
-socijalni radnici
-pravnik

IV Raseljena lica i izbjeglice

Centar će u 2014.godini u skladu sa Zakonom o raseljenim licima i izbjeglicama FBiH i
Zeničko-dobojskog kantona obavljati slijedeće poslove vezana za raseljena lica i izbjeglice:
-voditi postupak i pripremati rješenja u ostvarivanju prava na alternativni smještaj

-izdavati uvjerenja iz evidencije raseljenih lica i prijave za povratak
-vršiti razmjenu podataka u bazi RADS i DDPR putem zip diskete u Kantonu
-pružati pomoć raseljenim licima u ostvarivanju prava na donaciju za obnovu stambenih objekata

Rok:Stalan zadatak
Nosioci aktivnosti:
-Pravnik
-administrativni radnik

III   ANALITIČKO-ISTRAŽIVAČKA DJELATNOST

U cilju sagledavanja stvarnog stanja i predlaganja mjera za poboljšanje rada i stanju u
pojedinim oblastima, najmanje jednom godišnje raditi informacije i izvještaje:
- Program rada Centra,
- Izvještaj o radu Centra,
- Informacija o položaju korisnika socijalne zaštite,
- Informacija o položaju djece i omladine bez roditeljskog staranja i djece u sukobu sa

zakonom
- Informacija o raseljenim licima
- Raiditi na projektima u skladu sa potrebama korisnika usluga

Rok:Stalan zadatak
Nosioci aktivnosti:
-Direktor,
-Socijalni radnici,
-pravnik

IV  DODATNE AKTIVNOSTI

Centar za socijalni rad će kontinuirano i u 2014.godini sarađivati sa drugi organima i
organizacijama na lokalnom i međunarodnom nivou, te će radi uspješnijeg obavljanja poslova iz
domena socijalne i porodično pravne zaštite, a kako bi zadovoljio potrebe što većeg broja
korisnika, raditi na:



9

- razvoju volonterskog rada, odnosno animiranju građana na pružanju uzajamne pomoći
(zajedno sa NVO, općinom, sredstvima informisanja, MZ, srednjim školama);
- uključivanju institucija od lokalnog značaja ( školstvo, zdravstvo, sudstvo, vjerske institucije

i sl.), odnosno kroz zakonsku regulativu kao i druge vidove organizovanja, te uključivanje u
mrežu aktera socijalne zaštite (zajedno sa općinom, Kantonom, NVO):

- u okviru implementacije reforme socijalne zaštite, davati podršku starim i iznemoglim
licima, djeci bez roditeljskog staranja,invalidnim osobama, ženama žrtvama nasilja,
nezaposlenim građanima u saradnji sa NVO i drugim lokalnim partnerima;

- jačati saradnju sa nevladinim organizacijama, te aplicirati projekte kod nevladinih
organizacija.

Angažovanje većeg broja aktera na pružanju socijalnih usluga proističe iz:
- nemogućnosti vladinog sektora da odgovori na sva složena pitanja iz socijalne zaštite i da

udovolji sve većim potrebama u socijalnom sektoru,
- stalnog povećanja broja korisnika.
Usvajanjem Metodologije za izradu prvog izvještaja baziranog na Smjernicama za
prepoznavanje socijalno isključenih kategorija djece u Bosni i Hercegovini, Centar za socijalni
rad će vršiti evidentiranje i unos traženih podataka i izradu izvještaja na dvogodišnjoj bazi o
statusu socijalno isključenih kategorija djece u BiH i djece u riziku od isključenosti

V PRETPOSTAVKE ZA REALIZACIJU PROGRAMSKIH ZADATAKA

1. Kadrovi

Broj i struktura zaposlenih Centra utvrđena je Pravilnikom o unutrašnjoj organizaciji i
sistematizaciji poslova i radnih zadataka, za koje su budžetom općine Breza obezbjeđena
sredstva.U Centru za socijalni rad zaposleno je 7 radnika.

Struktura zaposlenih u Centru je sljedeća:

UKUPNO VSS VŠS SSS NK
7 3 1 2 1

M Ž M Ž M Ž M Ž M Ž
1 6 1 2 - 1 - 2 - 1

Direktor 1  (VSS)
Socijalni radnik 2  (VSS)
Pravnik 1  (VŠS)
Administrativno osoblje 2  (SSS)
Ostalo 1  (NK)

Da bi se uspješno realizirali svi programski zadaci, Centar će i u ovoj godini po potrebi
angažirati vanjske stručne saradnike koje nema stalno zaposlene, a to su: psiholog, pedagog,
defektolog i dr.

Svi zaposlenici Centra za socijalni rad obavezni su svoj rad obavljati u skladu sa zadacima,
principima i metodama socijalnog rada i etikom svoje struke, uz poštivanje privatnosti korisnika
usluga, njegovog dostojanstva i nepovredivosti njegovog ličnog i porodičnog života.

U cilju lakšeg i bržeg ostvarivanja prava korisnika Centra, urađen je projekat „Poboljšanje
usluga socijalne zaštite Centra za socijalni rad Breza-nabavka transportnog vozila za korisnike
usluga Centra“.

2. Edukacija

Jedna od ključnih pretpostavki uspješnog rada sa korisnicima je stručno i profesionalno
pružanje usluga.Zbog toga je jačanje profesionalne kompetentnosti zaposlenih stalna obaveza
Centra koja će u 2014.godini biti realizovana u skladu sa finansijskim mogućnostima.Neophodno
je obezbijediti edukaciju osoblja kroz učešće u radu stručnih skupova koji su relevantni za
unapređenje znanja iz oblasti socijalne i porodično pravne zaštite uz primjenu kvalitetnih metoda
stručnog rada.

U 2014.godini Centar će i dalje unapređivati suradnju sa drugim centrima, ustanovama i
institucijama na području Federacije BiH i šire.

3. Finansiranje

Sredstva za finansiranje socijalne zaštite, zaštite civilnih žrtava rata i zaštite porodice sa
djecom osiguravaju se iz:

a)budžeta kantona
b) budžeta općine
c)ulaganja osnivača
d)privrednih i uslužnih djelatnosti ustanova;
e)ličnog učešća korisnika;
f)legata, poklona i zavještanja:
g)drugih izvora
Centar za socijalni rad se finansira iz Budžeta Općine, kao osnivača /plaće zaposlenika,

materijalni troškovi/.
Iz Općinskog Budžeta finansirat će se stalne novčane pomoći u obimu 40%, jednokratne novčane
pomoći, jednokratne novčane pomoći za novorođenčad, a iz Kantonalnog Budžeta finansirat će
se stalne novčane pomoći u obimu 60% potrebnih sredstava,novčana naknada za pomoć i njegu
od strane drugog lica, osposobljavanje za život i rad, smještaj u drugu porodicu, smještaj u
ustanove socijalne zaštite, prava civilnih žrtava rata u obimu utvrđenom Federalnim zakonom,
dodatak na djecu, porodilje u i van radnog odnosa, školarine i stipendije đacima i studentima,
zdravstvena zaštita korisnika socijalne zaštite, a iz Federalnog Budžeta osnovna prava civilnih
invalida i civilne žrtve rata u obimu 70%. Finansiranje Centra vršiće se u skladu sa Finansijskim
planom za 2014. godinu koji je usaglašen sa Budžetom općine Breza.

Direktor Predsjednik  UO
Nezir Dinarević s.r. Kenan Muratović s.r.

